Білім алушылардың кәсіби іс-тәжірибеден өту кезеңінде

білім беру бағдарламасы бейіні бойынша жұмысқа орналасуы жағдайында информалды білім беру нәтижелерін  және ресми білім беру бойынша нәтижелерді тану 

РЕГЛАМЕНТІ

Осы регламент кәсіби іс-тәжірибеден өту кезеңінде білім алушылардың білім беру бағдарламасы (БББ) бейіні бойынша еңбек қызметі барысында алынған информалды білім беру нәтижелерін, сондай-ақ ресми білім беру бойынша кәсіби іс-тәжірибе нәтижелерін тану тәртібін айқындайды.

Университетте кәсіби тәжірибеден өту нәтижелерін оқу нәтижелерін тану білім алушылар үшін «Сәрсен Аманжолов атындағы Шығыс Қазақстан университеті» КЕАҚ ресми және бейресми білім беру нәтижелерін тану ережесіне сәйкес жүзеге асырылады. 

Бітіру курсының іс-тәжірибесін қоспағанда, кәсіби іс-тәжірибе бойынша ресми білім беру нәтижелерін тану жоғары білім БББ бейіні алдыңғы білім БББ сәйкес келген кезде, қысқартылған оқу мерзімдегі (ТжКБ және жоғары білім негізінде) білім алушылары үшін университетте белгіленген рәсімге сәйкес жүзеге асырылады.

 Информалды білім нәтижелерін тану және кәсіби іс-тәжірибені қайта сынақтан өткізу үшін білім алушы білім беру бағдарламасы бейіні бойынша ресми түрде жұмысқа орналасқан болуы тиіс. Жұмысқа орналасу уақыты Университеттің академиялық күнтізбесіне сәйкес кәсіби іс-тәжірибе өту кезеңімен сәйкес келуі қажет.

Информалды білім алу арқылы алынған білім беру нәтижелерін тану кәсіби іс-тәжірибенің барлық түрлеріне қолданылады.

Информалды білім беру нәтижесі ретінде кәсіби тәжірибе өту кезеңінде білім беру бағдарламасы бейіні бойынша еңбек қызметі есептеледі.

Кәсіби іс-тәжірибе бойынша білім беру нәтижелерін растайтын құжаттар келесі:

- кәсіби іс-тәжірибе өту кезеңінде білім беру бағдарламасы бейіні бойынша жұмысқа орналасу фактісін растайтын, бастықтың (директордың/бөлім басшысының) қолы қойылып, мөрмен расталған қызметке орналасу күні мен атқаратын лауазымы көрсетілінген анықтама;

- кәсіби тәжірибе базасының басшысымен (директоры/бөлім басшысы) қол қойылып, мөрмен расталған, кәсіби тәжірибе кезеңінде білім алушының лауазымдық міндеттері, оқу-әдістемелік/өндірістік және ғылыми-зерттеу қызметінің нәтижелері көрсетілген және балдық-рейтингтік жүйе бойынша баға қойылған мінездеме.

Кафедраның тәжірибе жетекшісі кәсіби тәжірибе бойынша қорытынды конференция ұйымдастырады. Онда тәжірибе нәтижелерін тануға және қайта сынақтан өткізуге үміткер білім алушылардың құжаттар пакеті «Тәжірибеге жіберу туралы» басқарма төрағасы-ректордың бұйрығымен құрылған Комиссияның қарауына ұсынылады.

Комиссия мүшелері лауазымдық міндеттерді кәсіби тәжірибе бағдарламасымен салыстырып қарайды, қажет болған жағдайда білім алушыны тыңдап, сұрақтар қоя алады. Білім алушының еңбек қызметінің нәтижелеріне сүйене отырып, Комиссия информалды білім беруді ресми білімге балама ретінде тану немесе танудан бас тарту туралы шешім қабылдайды.

Комиссия хатшысы кәсіби тәжірибе бойынша қорытынды конференцияның хаттамасында қабылданған шешімді тіркейді.

Кафедраның тәжірибе жетекшісі қабылданған шешімдер негізінде білім алушылардың кәсіби тәжірибе бойынша қорытынды бағасын электрондық ведомосқа енгізеді.

Білім алушының еңбек қызметінің тәжірибе талаптарына сәйкестігі мен бағалау объективтілігіне басқарма төрағасы-ректор бекіткен Комиссия жауапты болады.

Регламенттің сақталуын бақылауды Университет кафедра меңгерушілері жүзеге асырады.

